
Алай вахтунда Ахцегьа Самур вацIун эрчIи къерех мягьке-
марунин чIехи эцигунар хъсан еришралди кьиле физва. Къимет 
республикадин бюджетдин 130 миллион манат пул тир ам, заказ-
чик РД-дин ГКУ «Дагводсервис» ва подрядчик Махачкъаладин 
ОО «Спецремстроймонаж» (начальник Мегьамед-Камил Гьасан-
гьусейнов) яз, 2020-йисан ноябрдиз эгечIна ва 2022-йисан эхирда 
бегьемарун лазим я. Нетижада 2220 метрдин мензилда габиондин 
бандар ягъуникди неинки кьерен къерехар дурумлудаказ мягьке-
марзава, гьакI райцентрда вацIувай 200 гектардилай артух дуьзен 
чил къакъудзава. 

17-февраль, 2021-йис. Газет гьафтеда садра акъатзава.         Къимет 10 манат

ВАТАН ХУЬН ИТИМДИН 
ПАК БУРЖИ Я

САМУР ВАЦI 
МУЬТIУЬГЪАРЗАВА

КУЬЧЕЯР КЪАЙДАДИЗ ХКИДА

ТЕШКИЛЛУДАКАЗ КЬИЛЕ ФЕНА

Самур вацIун къерехар 
мягькемарунин месэла 
Мегьарамдхуьруьн рай-

онда Азербайжандихъ галаз сер-
гьятдал Самурдин гидроузел - SDK 
муьгъ-плотина эцигай   1957-йиса-
лай хци жез башламишна. Вучиз 
лагьайтIа, вацIун сив кьуникди 

кьерен дережа (уровень) къвердавай 
виниз акъатиз, иллаки вацI гужлу 
жезвай зулухъни гатфарихъ жемят-
дин никIер-багъларни яшайишдин 
дараматар тухунин къурхулувилик 
акатзавай. Пешекаррин гьисабун-
ралди, эхиримжи 50 йисан къене 
анжах са Ахцегь райцентрдин сер-

гьятра 80 гектардив агакьна хуьруьн 
майишатдин чилер тухвана. Гьави-
ляй Самур вацIал зарпанд акьалжун 
ахцегьвийрин эрзиман мурад тир. 
Ам кьилиз акъудунив бубайрилай 
кьулухъ низ чида шумуд сеферда 
гъилер къакъажна эгечIнатIа ва 
гьикьван пулдин такьатар серфна 
гел галачиз квахьнатIа. Бада фейи 
еке зегьметар рикIел хкунин ша-
гьидар яз, къе вацIун кьере чиле 
акIурнавай ракьун яцIу турбаяр, 

ракьунни бетондин блокар ва цIару 
зурба къванер-биши хвахвар гьин-
лай-гьанлай малум я. 

Халкьдин яшайишдин метлеб 
авай и четин месэла кьетIивилелди, 
яни дибдай гьялунив 2014-йисан 
гатфарилай эгечIна. А чIавуз яр-
гъал чIугур къати марфар-селлер 
къуникди рекьер, муькъвер кьилди 
ксарин чилерин участокар вацIу 
тухвана. Ахцегьа Самур вацIун 
эрчIи пата яшайишдин цIудралди 
кIвалер, магистральный газопро-
вод, Мегьарамдхуьр-Ахцегь-Рутул 
автотрасса еке къурхулувилик 
акатна. Гьа макъамда Ахцегь му-
ниципалитетдин кьил Осман Аб-
дулкеримован регьбервилик кваз 
тади гьалда ЧС-дин махсус за-
седание эверна ва райондин хсуси 
къуватралди (УЖКХ-дин, СП-рин, 
кьилди ксарин, кьиле тежрибалу 
пешекар Къардаш Мамалиев аваз 
мергьяматлувилин «Возрождение» 
фонд желбнавай) тIебиатдин бед-
бахтвилерин нетижаяр алудунив, 
къати вацIун вилик пад кьунив 
эгечIна. Гьа са вахтунда куьмек 
кIанз, арадал атанвай гьаларикай 

23-ФЕВРАЛЬ ВАТАН ХУЬЗВАЙБУРУН ЮГЪ Я

Гьуьрметлу районэгьлияр! 
23-февраль – им неинки 
аскервиле къуллугъза-

вайбурун, гьакI вири халкьдин су-
вар я. Инсанар патал виридалайни 
къиметлуди ислягьвал, яшайиш-
дин секинвални дурумлувал хьун 
я. Ватан хуьзвайбурун алахъунри 
и крар таъминарзава. И сувар ва-
танпересвилин ва жуьрэтлувилин 
лишан яз гьисабзава. 

Чна чпи аскервиле куллугъай 
ва исятда женгинин постунал 

алай вирибуруз рикIин сидкьи-
дай чухсагъул малумарзава. 
Эхиримжи йисара чи уьмуьрда 
хейлин крар дегиш хьана. Амма 
гьар гьикI ятIани Ватан кьадар-
суз кIан хьуни чи ватандашрин 
рикIе ва руьгьда мягькем чка 
кьунва. Ватан хуьзвайбурукай 
рахадайла, чна Ватандин ЧIехи 
дяведин йисарни рикIел хкун 
чарасуз я. А инсафсуз дяведин 
вахтунда Ахцегь райондин агъ-
зурралди агьалийри Ватандин 
азадвал ва аслу туширвал патал 
чанар гана. Чна чи бубайрин ва 
чIехи бубайрин женгинин игит-

вилерал, абурун кьегьалвилел ва 
жуьрэтлувилел рикIин сидкьидай 
дамахзава. Къуй къе Ахцегь рай-
ондин гьар са агьалиди ислягь 
уьмуьрдин шадвал гьисс авурай! 
Къуй квехъ, куь мукьва-кьилий-
рихъ ва багърийрихъ уьмуьрдин 
хушбахтвал хьурай! Квез Ватан 
хуьзвайбурун Югъ рикIин сид-
кьидай мубаракрай!

«Ахцегь район» 
МР-дин кьил

    О.М.АБДУЛКЕРИМОВ  

КЪУЛЛУГЪДИН ВЕЗИФАЙРИВ  
ЖАВАБДАРВИЛЕЛДИ 

ÝГЕЧIИН!
Даш АЛИЕВ

25-февралдиз Ахцегь рай-
администрациядин активдин 
нубатдин совещание Ахцегь 
муниципалитетдин кьил Осман 
Абдулкеримован регьбервилик 
кваз кьиле тухвана. Йикъан ме-
сэлаяр раиж авурдалай кьулухъ, 
адет тирвал, налогар кIватIунин 
ва ОКС-дин месэладай гаф эко-
номикадин отделдин начальник 
Фатима Агьмедовадиз гана. 

-Районда кьве вацран на-
логрин пландин тапшуругъар 
эменнидай 42 ва чилин налогдай 
49,3 процентдин тамамарна-
ва. РОВД-ди ганвай делилрай, 
къенин йикъалди районэгьлий-
рал транспортдин налогдин 21 
миллион манат пул ала, адакай 
11 миллион манат – «сельсовет 
Ахтынский» СП-дин жемятдин-
бур я,- лагьана ада ва нетижада 
чкадин рекьер туькIуьрун патал 
хквезвай налогрин пул ва виликан 
йисариндай кIватI хьанвай буржар 
вахкун районэгьлийрин хийирдиз 
тирди таъкимарна.  

 Райадминистрациядин уму-
ми отделдин начальник Расим 
Османова СП-ра чилерин уча-
стокар ФИАС-дин (федеральная 
информационная адресная си-

стема) къурулушдиз ягъунин (и 
месэладай алатай совещанидал 
гайи тапшуругъ анжах Хинерин 
ва Хуьруьгрин СП-рин кьилери 
тамамарнава) ва райондин ди-
шегьлийрин Советдин председа-
тель Таира Муспагьовади дидед 
чIалан Йикъан суварин серенжем-
рин сергьятра аваз чкайрал лезги 
чIалан диктант тухун лазим тир-
дан гьакъиндай малуматар авуна. 

Веревирд авур месэлайрилай 
алава, райондин регьберди къейд 
авурвал, РД-дин хуьруьн терри-
торияр комплексныйдаказ вилик 
тухунин программадай, райондиз 
атанвай цIийи кьве автобусдикай 
сад А.Гъаниеван тIварунихъ га-
лай ДЮСШ-диз, кьвед лагьайди 
Ахцегьрин 1-нумрадин школадиз 
ганва. Ам гьакI районэгьлийриз 
коронавирусдиз акси рапар ягъун 
лазим тирдакай, цIи чи кьве школа 
республикадин «100 школа» про-
граммадай ремонт ийидайдакай 
ва халкьдин яшайиш вилик туху-
нин важиблу маса месэлайрикай 
рахана.

 Эхирдай Осман Магьмудо-
вича алатай совещанидал гайи 
тапшуругъар кьиле тухузвай гьал 
ахтармишна ва чпин къуллугъдин 
везифайрив жавабдарсузвилелди 
эгечIзавайбуруз туьгьметна. 



Февралдин 11 даз «Ахцегь район» МР-дин администрацияда 
яш тамам тахьанвайбурун крарин ва абурун ихтиярар хуьнин 
рекьяй комиссиядин заседание кьиле фена. Ам «Ахцегь район» 

МР-дин къвалав гвай КДН-дин ва ЗП-дин жавабдар секретарь Арсен 
Мурсалова ачухна ва кьиле тухвана. Серенжемда ихтиярар ва къайдаяр 
хуьдай органрин векилри иштиракна. Йикъан повесткадин сифте месэла-
дай гаф Россиядин «Ахтынский» МО МВД-дин ОГИБДД-дин начальник 

Рауф Гъаниеваз гана. 
Вирида ишлемишзавай рекьера аялрин травматизмдин дуьшуьшар 

гзаф хьунихъ галаз алакъалу яз Рауф Гъаниева райондин образованидин 
управленидин векилривай аялриз рекьерин гьерекатдин къайдаяр чирун 
патал аялрихъ галаз мукьвал-мукьвал тарсар тешкилун, парталрал, сум-
кайрал экв элкъуьр хъийидай шейэр алкIурун чарасуз тирди сифтегьан 
классрин ученикрин рикIел хкун тIалабна ва икI мад. 

Идалайни гъейри, комиссиядин заседанидал диде-бубайриз ва яш та-
мам тахьанвайбуруз талукь кьилдин делойризни килигна. Серенжемдин 
нетижайрай диде-бубайриз ва яш тамам тахьанвайбуруз теклифар гана 

Дагъустан – им дуьньяда вишелай виниз гьар жуьре халкьар-
ни миллетар къадим заманайрилай саналди гьуьрметлудаказ 
яшамиш жезвай кьетIен чкайрикай сад я. Гьар са этнос вичин 
надирвилелди тафаватлу жезва ва гьа са вахтунда абур гьакьван 
сад-садаз мукьва я. Бубайрилай атанвай тIуьн-хъунралдини 
алукIдай пек-парталдалди, хийир-шийирдинни ацукьун-къа-
рагъунин адетрин жуьреба-жуьревилелди фаркьлу абуру гьуь-
рметлу са хизан тешкилзава – дагъустанвияр. 

ИкI, ДАССР-дин 100 йисан 
юбилейдин серенжемрин 
сергьятраваз 13-феврал-

диз Ахцегь райондин Хуьруьгрин 
хуьре, просвещенидин «Люмина-
ри» Центрдиз Дербент шегьердай 
«Девиррин цIиргъ-алакъа» («Нить 
времён») выставкадин цIийи про-
ект гваз РД-дин культурадин Ми-
нистерстводин къаюмвилик квай 
«Дуьньядин медениятрин ва динрин 
тарихдин музейдин» коллектив 
атанвай. Февралдин эхирдалди 
давам жезвай кьетIен выставка-
дикай ван хьайила, «Люминари» 
Центрдин залда хуьруьгвийрилай 
алава, къунши хуьрерай ва Ахцегьай 
атанвай ксарни авай. 

- «Нить времён» проектдин 
выставкаяр гваз чун Къазан, Астра-
хань, Грозный шегьерра хьана ва 
виринра тамашачийри хъсан къимет 
гуналди кьабулна,- къейдна музей-
дин директор ва проектдин руково-
дитель Диана Гьасановади. - ЦIийи 
выставка (адак Кьиблепатан Дагъ-
устандин халкьарин дишегьлий-
ринни итимрин милли парталрин, 
чи хуьрерин тамашуниз лайихлу 
бязи чкайринни дагъвийрин эсерлу 
кьетIен къаматар къалурзавай ши-
килрин экспонатар ва Кьиблепатан 
дагъустанвийрин милли парталри-
кайни лишанрикай суьгьбетзавай, 
гьакI Кьиблепатан Дагъустандин 
гуьзелвал къалурзавай докумен-
тально-художественный фильм 
ква) гваз гила чун сифтени сифте 
иниз вучиз атанва лагьайтIа, Ахцегь 
райондин баркаван чили уьлкведиз 
илимдинни искусстводин жуьреба-
жуьре рекьерай вишералди зурба 
бажарагъар гана. Кьвед лагьай-
ди, гьукуматди чкадин туризмдиз 
фикир гузвай вахтунда ина и кар 
патал вири мумкинвилер ава: кудай 
дарман ятарин гьамамар, урусрин 
машгьур къеле, надир мукъвер, 
музеяр… Абурулайни гъейри, «Лю-
минари» Центр (ам рикIел атана 
туькIуьрайди сагърай!) – им милли 
культура, чи халкьарин лап хъсан 
адетар жегьилрив агакьарун, абур 
бубайрин баркаллу чешнейралди 
ватанпересар яз тербияламишун 
патал девирдин истемишунрив 

кьур вири шартIарал таъмин лап 
хъсан майдан я. Кьилинди, къе чна 
Просвещенидин мергьяматлувилин 
«Люминари» Центрдин президент, 
РД-дин лайихлу муаллим Абдул-
керимов Магьмуд Абдулжалилови-
чахъ галаз санал кIвалахунин рекьяй 
махсус икьрар кутIазва. 

Трибунадихъ «Люминари» Цет-
рдин президент Магьмуд муаллим 
гала: - Гьуьрметлу мугьманар, 
мярекатдин иштиракчияр! Къе чаз 
къадим Дербент шегьердай багьа 
савкьат-выставка гваз яратмишунин 
интеллигенциядин чIехи делегация 
атунал ва Дуьньядин медениятрин 
ва динрин тарихдин музейдихъ 
галаз санал кIвалахунин рекьяй 
икьрар кутIунал чун пара шад я. 
«Люминари» Центрдиз уьлкведин 
ва дуьньядин пара пипIерай тежри-
ба къачуз-агакьарунин мураддалди 
мугьманар къвезва, шаз гьатта яр-
гъал Австралиядайни кваз атанвай.  
Эхь, им Дагъустанда просвещени-
дин кьетIен жуьредин сифте Центр 
я. Ина аялриз, жегьилриз чпин 
хушуналди кIани рекьяй вини де-
режадин пешекарривай пулсуздаказ 
машгъулатрин тегьерда чирвилер 
къачудай, чпин алакьунар, бажарагъ 
ачухардай, рикI аладардай ва, кьи-
линди, гележегдин пеше хкядай на-
дир мумкинвилер ава. Мугьманриз 
йифиз амукьдай, ял ядай шартIарни 
яратмишнава.

Хъсан выставка тешкилнавай 
Дербентдин махсус музейдин кол-
лективдин тIварцIихъ тебрикдин 
хуш келимаяр гваз трибунадихъай 
Ахцегьрин тарихдинни край чирдай 
музейдин директор, РД-дин культу-
радин лайихлу къуллугъчи Агьмед 
Дагъларов, райондин культурадин 
управленидин начальник Къистер 
Гъаниева ва маса ксар рахана.

Культурадин манадин шад мя-
рекат тамашачияр Кьиблепатан 
Дагъустандин гуьзел пейзажризни 
халкьарин адетриз талукь выставка-
дин таъсирлу экспонатриз ва доку-
ментальный фильмдиз килигуналди 
(абур тамашачийриз пара бегенмиш 
хьана) ва мугьманрихъ галаз мукьу-
вай таниш хьуналди давам хьана.

«ЕСТЬ ТАКАЯ ПРОФЕССИЯ – 
РОДИНУ ЗАЩИЩАТЬ!»

2 чин. ЦIИЙИ ДУЬНЬЯ 17-февраль , 2021-йис, №7

«ЛЮМИНАРИДА» 
– ВЫСТАВКА

Мафинат МАМАЕВА,
инспектор по профессиональному консультированию 

С 15 по 19 февраля 2021 года ЦЗН в МО «Ахтынский район» прово-
дит неделю военно-профориентационных мероприятий – «Есть такая 
профессия – Родину защищать!», «Военная профессия – достойный 
выбор!», «Кто и зачем сегодня выбирает военную профессию», «Ра-
ботайте, братья!» – среди учащихся выпускных классов общеобразова-
тельных организаций.

В выпускных классах школ будут проводиться профориентационные 
классные часы на военные темы. Также будет проведено мероприятие 
«День службы занятости  для призывника»  на базе Мобильного офиса 
Центра занятости населения (компьютерная  экспресс-диагностика  (те-
стирование) по выбору профессии) с выпускниками общеобразовательных 
организаций.

ОБЩИЙ  СПИСОК
КАНДИДАТОВ В ПРИСЯЖНЫЕ ЗАСЕДАТЕЛИ ДЛЯ ОБЕ-

СПЕЧЕНИЯ ДЕЯТЕЛЬНОСТИ ВЕРХОВНОГО СУДА 
РЕСПУБЛИКИ ДАГЕСТАН  ПО МР «АХТЫНСКИЙ РАЙОН»

1.	 Чураев Ибрагим Магоме-
дович

2.	 Генжалиева Сарай Мехя-
диновна 

3.	 Агаева Валентина Мукаи-
ловна

4.	 Шуаева Асия Абдурахма-
новна

5.	 Азизова Эльмира Абдулха-
ликовна

6.	 Рагимова Рашида Омеровна
7.	 Набиева Ийиша Рафиковна
8.	 Мусаева Зарема Камаловна
9.	 Перинова Сабина Набиевна
10.	Ганиева Лалагюль Саби-

ровна
11.	Гаджиев Сафидин Абдула-

зимович
12.	Севзиханова Диана Фири-

диновна
13.	Девлетханова Тамара Мине-

туллаевна
14.	Кардашова Мадина Низа-

мовна
15.	Махмудова Эльмира Шим-

сидиновна
16.	Эскендерова Севли Агаме-

товна
17.	Акимова Аизират Мехти-

евна
18.	Гаджилаева  Эмма Гусей-

новна
19.	Салихова Азнифат Ахме-

довна
20.	Габибуллаев Агабала Маго-

медагаевич
21.	Исмаилова Диана Мама-

лиевна
22.	Велиев Фиридин Зейниди-

нович
23.	Моллаева Мира Моллаевна
24.	Ахмедов Исамедин Саид-

Магомедович
25.	Пулатова Зульфия Мали-

ковна
26.	Велиева Зулфият Джамир-

зоевна
27.	Мамаева Джавахир Алиха-

новна
28.	Керимова Светлана Васи-

льевна
29.	Газалиев Магомедали Ибра-

гимович
30.	Беширов Фикрет Фетали-

евич
31.	Эмирова Наиле Кюрабе-

ковна
32.	Ахмедов Мамед Таджибович
33.	Магомедов Пирмимет Джа-

малханович
34.	Султалиев Ровшан Ханах-

медович
35.	Мамедова Зерифа Нади-

ровна
36.	Агаев Играм Шимсидино-

вич
37.	Саидахмедов Даир Халиди-

нович
38.	Мисиева Умахан Агабуба-

евна
39.	Мурсалова Джамиля Кази-

магомедовна
40.	Насруллаев Абдул Мусаевич
41.	Асалиев Исхар Омерович
42.	Эфендиев Спартак Фикре-

тович
43.	Идрисова Фарида Нади-

ровна
44.	Эфендиева Эсли Бегбуба-

евна
45.	Мурадова Оксана Абдулке-

римовна
46.	Талханова Эльмира Эхти-

баровна
47.	Манатилова Наргис Тажи-

диновна
48.	Мамедьярова Жасмина Ма-

медьяровна
49.	Эфендиева Джамиля Хади-

евна
50.	Сулейманова Зарина Али-

бутаевна

УПРАВЛЕНИЕ 
РОССЕЛЬХОЗНАДЗОРА 

ПО РД НАПОМИНАЕТ
 

С 1 июля 2018 года оформление 
ветеринарных сопроводитель-
ных документов производится в 
электронной форме в соответствии 
со статьей 2.3 Закона Российской 
Федерации от 14 мая 1993 года N 
4979-1 «О ветеринарии». С этого 
времени все организации, имею-
щие дело с продукцией, подкон-
трольной Госветнадзору, обязаны 
подключиться к «Меркурию» – ав-
томатизированной информацион-
ной системе, предназначенной для 
электронной сертификации и обе-
спечения прослеживаемости такой 
продукции при ее производстве, 
обороте и перемещении по террито-
рии Российской Федерации в целях 
создания единой информационной 
среды для ветеринарии, повышения 
биологической и пищевой безопас-
ности.

Одним из наиболее распростра-
ненных нарушений при работе с 
электронными сопроводитель-
ными документами в системе 
«Меркурий» является их несво-
евременное гашение. Право до-
ступа на «гашение сертификатов» 
предоставляется зарегистриро-
ванному пользователю, который 
является уполномоченным лицом 
организации или аттестованным 
специалистом, индивидуальным 
предпринимателем, физическим 
лицом, либо их представителем-по-
лучателем подконтрольного товара, 
или уполномоченным лицом органа 
или организации, входящих в систе-
му Государственной ветеринарной 
службы РФ.

Согласно порядку гашения ВСД 
на транспортную партию подкон-
трольного товара, перемещаемого 
со сменой владельца или без смены 
владельца, оно осуществляется в 
течение 24 часов после доставки 
и (или) приемки подконтрольного 
товара в месте назначения заре-
гистрированным пользователем 
ФГИС с правом доступа «гашение 
сертификатов».

Анализ непогашенных вете-
ринарных сопроводительных до-
кументов за 2020 год, проведенный 
мониторинговой группой нашего 
Управления, показал, что на начало 
2020 года 70% от всех непогашен-
ных ВСД допускали социальные 
учреждения (школы, больницы, 
детские сады). В четвертом квар-
тале 90% всей непогашенной до-
кументации пришлось на торгово-
розничные сети – крупные супер-
маркеты и мелкие продуктовые 
магазины. Таким образом, к концу 
года в Дагестане в статусе «непога-
шенный» находилось более 200000 
ветеринарных сопроводительных 
документов.

Уважаемые хозяйствующие 
субъекты! Управление Россель-
хознадзора по РД напоминает, что 
факты несвоевременного гашения 
электронных ветеринарных сопро-
водительных документов являются 
признаками нарушения ветеринар-
ного законодательства и попадают 
под административную ответствен-
ность по ч.1 ст.10.6 КоАП РФ.

КОМИССИЙРИН 
ЗАСЕДАНИЯР ХЬАНА

И мукьвара «Ахцегь район» МР-дин 
администрацияда цIийи составдин 
административный комиссиядин 
заседание кьиле фена. Ам «Ахцегь 
район» МР-дин кьилин заместитель 
Вадим Агъасиева ва комиссия-
дин жавабдар секретарь Фиридин 
Магьмудова тухвана. Заседанидин 
кIвалахда хуьрерин администраций-
рин кьилери ва административный 
комиссийрин членри иштиракна. 
Заседанидал кIватI хьанвайбур нор-
мативный базада хьанвай дегиш-
вилерин гъавурда туна. И вахтунда 
муниципальный эменни хуьниз, 
къайдайрал ва михьивилерал амал 

авуниз, къайдаяр чIурзавайбур туьн-
буьгь авунин серенжемриз кьетIен 
дикъет гана. 

Идахъ галаз санал агьалияр цел-
ди таъминарунин ва зирзибилар ту-
хунин месэлаярни веревирдна. Ингье 
абур: ихтияр авачиз цин проводдик 
экечIун, хъвадай яд тайин тир ре-
кьериз ишлемишун, канализацийрин 
къурулуш тухудайла экологиядин 
хатасузвал, хуьруьн администраци-
ядихъ галаз цин проводдин линия 
тухунин месэла гекъигун. Вирида 
ишлемишзавай рекьера тIебиатдин 
къванцин ва эцигунрин материалар 
хуьнин къайдайрал амал авунин 

месэлани дикъетдик квай. Лугьун 
лазим я хьи, ам хуьрерин хсуси сек-
торда виридалайни гзаф дуьшуьш 
жезвай кимивал я.

– Бязи вахтара кьилдин ксари 
вичин кIвалин патав къумадин 
кIунтIар, кирпичар, чиргъин, тахта-
яр, кIарасар, фитер вегьизва. Абур 
йисаралди куьчейрал аламукьзава. 
Идани хуьрерин умуми акунар 
чIурзава, къуншияр патал къулай-
сузвилер арадал гъизва ва, санлай 
къачурла, транспортдин гьерекат 
четинарзава. И къайдасузвал ара-
дай ахкъудна кIанда, – баян гана 
Ф.Магьмудова. 

МИЛЛИ ПРОЕКТАР КЬИЛИЗ 
АКЪУДУН АХТАРМИШНА

ЖУЬМЯ МИСКIИНДИЗ 
ХАЛИЧА ПИШКЕШНА

РД-дин руководство хабардарна. 
Гуьгъуьнай, 2018-йисан августдиз, 
мадни гужлудаказ гьа ихьтин гьа-
лар тикрар хъхьана: рекьер, хулар, 
багълар, куьнуьяр тухвана, Хинерин 
ва Хуьруьгрин муькъвер чкIана… 
Тади гьалда кьабулай серенжемрин 
нетижада къати вацIун вилик пад са 
бубат кьаз хьана, амма им месэла 
гьялун тушир, ада вич дурумлу-
вилелди гьялун истемишзавай. 
Халкьдин яшайишдин метлеб авай 
и важиблу месэла райондин руко-
водстводи вичин къаст яз эцигна. 

«Ахцегь район» МР-дин кьил 
Осман Абдулкеримован теклиф-
ринни алахъунрин нетижада са 
шумудра райондиз республикадин 
ГО ЧС-дин министр Нариман 
Къазимегьамедов, экологиядинни 
тIебиатдин ресурсрин рекьяй ми-
нистр Набиюла Къарачаев ва жа-
вабдар маса ксарни пешекарар атана 
хьиз, арадал атанвай гьалар чкадал 
ахтармишна, талукь тир къарар 
акъудна. ИкI, абурун куьмекдалди 
РД-дин Гьукуматда Ахцегьрин 
сергьятра Самур вацIун къере-
хар габиондин цларин къайдада 
мягькемарунин месэла къарагъна. 
2019-йисан эхирда «Базар кьере» 
Ахцегь вацIун эрчIи патан къерехда 
600 метрдин мензилда габион цал 
эцигуникди райцентрдин къуза 
патан кIвалер-мулкар вацIу тухунин 

къурхулувиликай тамамвилелди 
къакъатна.    

Ингье чун муниципалитетдин 
эцигунрин сад тир заказчикдин 
управленидин (УСЕЗ) начальник 
Сердер Моллалиевахъ галаз Самур 
вацIун кьере габион бандарин эци-
гунрал ала. 30-дав агакьна фялейри, 
цвеквери хьиз, чпин кIвалах ийизва: 
садбуру къванер кIватIиз, машиндиз 
ягъиз хкизва; садбуру габиондин 
сеткадин «матрацар» туькIуьрзава; 
муькуьбуру абур тайин къайдада 
къванерив ацIуриз, кьетIен цал 
эцигзава, са десте гадайри кьерен 
юкьвал сумавардин чай къваз ял 
язава. А патал гужлу экскаваторди 
кIвалахзава. 

- Хъсанвал галачир писвал 
жедач лугьурвал, аквазва хьи, 
хъуьтIуьз гатфарин хьтин чими 
гьаваяр хьуникди кIвалах ргазва,- 
суьгьбетзава Сердер Моллалиева. 
– Дагълух атIугъай шартIара чи 
гурлу вацIун вилик пад кьунин, чи-
лер хуьнин бандарин виридалайни 
хъсан, ужуз ва мягькем къайда, теж-
рибади къалурзавайвал, симерин 
сеткадин конструкцияр – габионар 
кьерен къванерал ацIуриз, абурукай 
цлар хрун я. Аллагьдиз шукур хьуй, 
къванерни ина чаз кIани кьван ава. 
КьетIен техникадин игьтияжвал 
авач, саки вири кIвалахар чкадин 
гадайри гъилелди ийизва. Гьавиляй 
габиондин «матрацрин» цлар гьатта 
лап четин участокрани асантдиз 

эцигиз жеда. Эцигунар вацIукай 
далдаламишун патал дерин хандакI 
яна, мягькем рув (вал) акална, вири 
вацI вахтуналди Хкемрин хуьр авай 
пата тунва..., - суьгьбетзава ада. 

- Эцигунрин кIвалахар гьикI 
кьиле физва? Материалрин, тех-
никадин, фялейрин, финансрин 
патахъай четинвилер авач гьа? 
– хабар кьазва чна ОО «Спецрем-
строймонаж» карханадин прораб 
Низамудин Къулиевавай.

- Вири хъсан я. 2220 метрдикай 
гьелелиг 200 метрдин габиондин 
матрацрин (гьар садан яргъивал 7, 
гьяркьуьвал 2, кьакьанвал 0,30 мет-
рдиз барабар я) цал эцигнава. Цлан 
кьакьанвал 2,80 метр жеда. Аллагь-
ди гайитIа, планламишнавайвал, 
2022-йисуз тамамарна, ишлемишиз 
вахгуда. Эцигунрин материалрикай 
рахайтIа, кьере къванер кIани кьван 
ава, габиондин сеткаяр гъанва, 
герек техника, ГСМ чкадал ала. 
КIанзавайди зегьметкеш гъилер я. 
Къазанмишай пул фялейриз, авур 
кIвалахдиз килигна, са энгелвални 
авачиз гъиле-гъилди гузва. Темпел 
тушиз кIвалахзавай гадайрин 
гъилиз вацра 30-40 агъзур манат 
пул къвезва. Хуьруьн чкада им 
пис къазанжи туш. КIвалахни 
чаз цал эцигна бегьем жедалди 
кIани кьван ава. КIвалахдик 
квачир жегьилрихъ элкъвена лу-
гьун: буюр, ша, икьрар (договор) 
кутIуна кIвалаха.  

Уважаемые работники 
предприятий, органи-
заций, учреждений! 

Региональное отделение Фонда 
социального страхования РФ по 
Республике Дагестан напоминает 
о пилотном порядке выплат посо-
бий ФСС застрахованным гражда-
нам, действующем на территории 
Республики Дагестан с 01 июля 
2020 года.

При наступлении страхового 
случая, оплата которого гаранти-
руется государством (временная 
нетрудоспособность, беремен-
ность и роды, рождение ребенка, 
уход за ребенком и др.), вам не-
обходимо:

1.	 Предоставить листок не-
трудоспособности или документы 
на рождение ребенка в бухгалте-
рию по месту работы.

2.	 Написать заявление о вы-
плате пособия, установленного 
образца с указанием способа пе-
речисления пособия (переводом 
через почтовое отделение связи 
или на счет в банке).

При выборе способа полу-
чения «через кредитную орга-
низацию» необходимо указать 
лицевой счет в банке, который 
должен состоять из 20 знаков. 
При выборе способа получения 
«через кредитную организацию» 
на карту «Мир» необходимо ука-
зать номер карты, который должен 
состоять из 16 знаков.

При заполнении почтового 
адреса обязательно необходимо 
указывать индекс и правильный 
адрес места жительства.

Будьте внимательны при ука-
зании реквизитов! От правиль-
ности и полноты их написания за-
висит своевременность выплаты 
причитающихся пособий!

Работодатель в течение 5 
календарных дней со дня предо-
ставления Вами заявления и не-
обходимых документов обязан 

передать их в региональное от-
деление Фонда социального стра-
хования или уполномоченным в 
районах. Региональное отделение 
Фонда социального страхования 
по РД производит назначение и 
выплату пособия в течение 10 
календарных дней со дня полу-
чения заявления и полного пакета 
документов, необходимых для 
назначения и выплаты соответ-
ствующего вида пособия.

В случае, если Вам не пере-
числили пособие, следует:

1.	 Обратиться в бухгалтерию 
по месту работы и удостоверить-
ся, что работодатель в течение 5 
календарных дней предоставил 
документы для назначения Вам 
пособия в отделение Фонда.

2.	 В случае, если работода-
тель предоставил в отделение 
Фонда неполный пакет докумен-
тов, ему направляется извещение 
о предоставлении недостающих 
документов или сведений. Вам не-
обходимо выяснить – предоставил 
ли Ваш работодатель истребован-
ные документы. 
Всю информацию о новом по-
рядке выплат пособий Вы може-
те найти на сайте регионального 
отделения ФСС РФ http://r05.fss.
ru/ в разделе «Пилотный про-
ект» или позвонив в отделение 
по телефонам 8 (8722) 56-01-
70 (доп.1193, 1161, 1196, 1114, 
1266, 1209, 1262, 1227, 1270, 
1260, 1213). 

И йикъара «Ахцегь район» 
МР-дин администрацияда Осман 
Абдулкеримован регьбервилик 
кваз Дагъустан Республикадин 
эцигунрин Министерстводин 
совещанидин нетижаяр кьуна. 
Къейднавай совещанидин сергья-
тра аваз милли проектар кьилиз 
акъудун ва идахъ галаз алакъалу 
яз арадал къвезвай месэлаяр гья-
лун патал фикирдиз къачунвай се-
ренжемар тайинарна. Вичи ведом-
стводин совещанида иштиракай 
«Ахцегь район» МР-дин кьилин 
заместитель Гьажи-Омар Рама-
занова Дагъустан Республикадин 
эцигунрин министрдин везифаяр 
вахтуналди тамамарзавай Малик 
Баглиеван регьбервилик кваз кьи-

ле фейи совещанидикай ва адан 
нетижайрикай кIватI хьанвайбур 
хабардарна. 

Инал къейдна хьи, милли про-
ектрин сергьятра аваз Дагъустан-
дин территорияда 16,5 миллиард 
манат чара авун фикирдиз къачун-
ва. Абурукай 12,5 миллиард манат 
федеральный бюджетдин такьатар 
я, 2 миллиард манат лагьайтIа, 
республикадин бюджетди чара 
ийида. Финансламишунин асул 
кьадар «Демография», «Обра-
зование» ва «Къулайвилер авай 
шегьердин среда арадал гъун» 
тIварар алай милли проектрин 
серенжемар кьилиз акъудун патал 
тайинарнава. РД-дин Кьилин ве-
зифаяр вахтуналди тамамарзавай 

Сергей Меликова образованидин 
идарайрин объектар 2021-йисан 
1-сентябрдалди ишлемишуниз 
вахкун тапшурмишнава. Идахъ 
галаз санал «Демография» ва «Об-
разование» тIварар алай милли 
проектрин сергьятра аваз кьилиз 
акъудзавай вири серенжемар са 
мураддихъ рекье тунин чарасуз-
вал къейднава. 

Ахцегь районда эхиримжи 
3 йисан вахтунда яшайишдин 
объектар эцигунин рекьяй ком-
плексный кIвалах кьиле тухузва. 
Совещанидин вахтунда алай 
йисуз кьилиз акъудун фикирдиз 
къачунвай проектар тамамарунин 
еришриз гегьеншдиз килигнава. 
ИкI, 2021-йисуз «Республика-
дин инвестицийрин программа», 
«Къулайвилер авай шегьердин 
среда арадал гъун», «Дагъустан 
Республикадин хуьрерин терри-
торияр вири патарихъай вилик 
тухун», «Чкадин инициативаяр 
вилик тухун» тIварар алай милли 
проектар ва программаяр кьилиз 
акъудунин сергьятра аваз ири 10 
проект уьмуьрдиз кечирмишун 
кьетIнава: КьакIарин ва Къуру-
каларин хуьрера мини-футболдин 
майданар эцигун, «Ахцегь-Къуру-
кал-Смугъул» газопровод тухун 
(яргъивал 17 км.), «Ахцегь-Хуь-
руьг-Рутул» газопровод тухун (13 
км.), «Лекье дере-Ахцегь» цин 
провод, вацIун къерехар хуьдай 
имаратар, Ахцегьрин хуьре 120 
чкадин школа эцигун, Луткунрин 
ва КьакIарин хуьрера паркар, 
Луткунрин хуьре школа, Ахцегь-
рин ЦРБ-дин, Ахцегьрин хуьре 
60 чкадин аялрин бахчадин ва 
гзаф терефрин спорткомплексдин 
эцигунар бегьемарун.    

САМУР ВАЦI МУЬТIУЬГЪАРЗАВА

Канадада авай Клилук вирни тIебиатдин ала-
матрикай сад яз гьисабиз жеда. Вирин цик 
натрий, кальций, магний ва маса минераль-

ный затIар квайвиляй адаз къати рангар хас я. Гатун 
зегьемлу вахтунда вирин яд кьуразва ва ана кьилдин 
гъвечIи-гъвечIи лекъвер арадал къвезва.

Итижлу делил ам я хьи, чпик гзафни-гзаф квай 
химиядин элементдилай аслу яз, лекъверин рангарни 

жуьреба-жуьребур жезва. Гатун береда а вир цIару рух 
хьиз аквада. Вирин «Клилук» тIварни, чкадин индеец-
рин чIалай таржума авурла, «пенек-пенек хьайи, цIару» 
лагьай чIал я. Бязибуру а вирел ЦIару вир, масабуру 
Споттед-Лейк тIварарни эцигнава.

Чкадин бязи агьалийри ам пак вир яз гьисабза-
ва. Вире са жуьрединни балугъар авач. Адан  цик 
дармандин такьатар кваз гьисабзава. Вир алай мулк 
элкъуьрна цаз алай симиналди кIевирнава. Чкадин 
агьалийри вирин кьар хъенчIин къапар туькIуьрунин 
карда ишлемишзава.

КВЕЗ ЧИДАНИ?

ЦIАРУ ВИР

1←

МАЖИБРИЗ КИХЛИГУН 
ТАПШУРМИШНА

Россиядин Президент 
Владимир Путина ми-
нистррин кабинетдивай 

ва региональный властривай 
бюджетникрин дуллухриз дикъет 
гун истемишна. «За Гьукумат-
дивай Россиядин Федерациядин 
субъектрихъ галаз санал энгелвал 
авачиз уьлкведин вири хилера ва 
регионра бюджетникрин зегь-
метдин гьакъидин дережа лап 
дикъетлудаказ чирун тIалабзава», 
– тапшурмишна государстводин 
Кьили министррин кабинетдин 
членрихъ галаз кьиле тухвай со-
вещанидал. 

Путина бюджетникрин гьакъ-
идихъ галаз алакъалу месэлаяр 
арадай акъудун истемишна. Ада 
къейдна хьи, дуллухар ачухбур ва 
гьахълубур хьун лазим я. И кар па-
тал талукь тир къарарар гьазурна 
ва кьилиз акъудна кIанда. Абуру 
винел акьулднавай кимивилер 
арадай акъуддай мумкинвал гуда. 
Уьлкведин Кьили къейд авурвал, 
«месэлаяр авачиз жедач». Арадал 
къвезвай четинвилериз гьамиша 
анализ гана кIанда. Герек бюд-
жетдин хиле гузвай зегьметдин 
гьакъи ачухди, гъавурда акьадай-
ди ва гьахълуди жен. 

И йикъара Дагъустандин 
Муфтийдин заместитель Агьмад 
Кахаев, Кьиблепатан Дагъустанда 
Муфтиятдин векил Гьуьсейн Гьа-
жиев чи райондиз мугьман хьана. 
Абур РД-дин Муфтиятдин Ахцегь 
районда авай просвещенидин 
хилен регьбер Узаир Шамиловни 
галаз «Ахцегь район» МР-дин 
кьил О.М.Абдулкеримова кьабул-
на. Гуьруьшмишвилин вахтунда 
абуру жемятдин арада тухуз-
вай диндин ва тербиядин руьгь-
дин кIвалах хъсанарунихъ галаз 
алакъалу бязи месэлаяр веревир-
дна. Осман Магьмудовича РД-дин 
Муфтиятди тухузвай кIвалахдиз 
кьакьан къимет гана. Гуьруьшдин 
вахтунда кьве терефни гележегда-
ни санал кIвалахунин икьрардал 

атана. 
Ахпа мугьманар Жуьмядин 

кпIунал Ахцегьрин мискIиндиз 
фена. Райондин имам Абдулгьа-
шум Абдулгьашумова мугьманар 
хушдиз кьабулна ва жемятдин 
вилик экъечIна рахун патал ре-
спубликадин Муфтийдин заме-
ститель А.Кахаеваз гаф гана. Ада 
сифте нубатда кIватI хьанвайбу-
руз РД-дин Муфтий шейх Агьмад 
Афандидин тIварунихъай чими 
гафар лагьана ва эхиримжидан 
тапшуругъдалди вичи Ахцегьрин 
Жуьмя мискIиндиз пишкеш яз ха-
лича хканвайди малумарна. Адан 
къимет са миллион манат я. Ах-
цегьрин къадим Жуьмя мискIин 
ремонт хъувурдалай кьулухъ ам 
ина чилик вегьида.   

ВНИМАНИЮ НАСЕЛЕНИЯ!



Дагъустандин халкь-
дин шаир, РД-дин 
искусствойрин лай-

ихлу деятель, Россиядин писа-
телрин ва журналистрин Со-
юзрин член, РД-дин Государ-
стводин премиядин, «Олимп», 
«Шарвили», «Къизилдин лекь» 
премийрин лауреат Арбен 
Къардаш неинки Дагъустан-
дин, гьакI вири Россиядин 
алай аямдин тIвар-ван авай 
писатель я. Ада вичин гзаф те-
рефрин яратмишунралди ала-
матдин, вичиз хас тир лишанар 
авай ва тикрар ийиз техжедай 
тамам алем яратмишнава. Ина 
кIелзавайбурувай гуьрчегвили-
кай ва гьакъикъатдикай менфят 
къачуз жеда. Адан яратмишун-
риз вичин вахтунда ватандин 
литературадин чIехи векилар 
тир Семен Липкина, Расул 
Гьамзатова ва Лев Ошанина кьакьан къимет ганай. Арбен Къардаша 
Лев Ивановичан шаирвилин семинарда кIелайди я. 

Ахцегь райондин кьил Осман Абдулкеримова Арбен Къардашаз 
60 йисан юбилей мубаракна. Ингье чарче вуч кхьенватIа:

«Гьуьрметлу Арбен Мегьядинович! За квез юбилей мубарак-
зава! Гьеле жегьил йисарилай куьне куьн бажарагълу шаир ва 
прозаик яз къалурнава ва куьне ватандин милли литературадин 
виридалайни хъсан адетар хвенва. Гзаф кьадар кIвалахри куь 
шаирвилин бажарагъдин гьакъиндай шагьидвалзава. И кар сада-
вайни инкар ийиз жедач. Чеб хейлин литературадин шабагьралди 
ва премийралди къейднавай куь художественный эсерри квез 
кIелзавайбурун патай гьакъикъи кIанивал ва гьуьрмет арадал 
гъанва. Къуй куь бажарагълувал ва рикIин яратмишдай гьевес 
садрани куьтягь тахьурай!».

Вичин яратмишунрин рехъ Ахцегь райондин «ЦIийи дуьнья» 
газетдилай башламишай бажарагълу шаирдиз 60 йисан юбилей, гьел-
бетда, чна, газетдин редакциядин коллективдини рикIин сидкьидай 
мубаракзава! Къуй вахъ чандин сагъвал ва яратмишунрин рекье мадни 
чIехи агалкьунар хьурай, гьуьрметлу шаир!

Уважаемые жители республики 
Дагестан!

Вопрос безопасного исполь-
зования газа сегодня как 
никогда остро стоит в нашей 

республике. ООО «Газпром межреги-
онгаз Махачкала» обращается ко всем 
жителям с просьбой не использовать 
самодельное, несертифицированное 
газовое оборудование, а также кате-
горически запрещает самовольную 
врезку в газопроводы. 

Поставщик газа ООО «Газпром 
межрегионгаз Махачкала» предупреждает, что 
использование несертифицированного газового 
оборудования может привести к значительным 
негативным последствиям. Как показывает 
статистика, количество несчастных случаев, свя-
занных с несанкционированной газификацией 
и нарушением правил использования газового 
оборудования, ежегодно растет. Многие даге-
станцы по-прежнему продолжают подвергать 
свои семьи и семьи соседей риску, самовольно 
устанавливают газовое оборудование не соот-
ветствующее требованиям газопотребления. 
Не меньшую угрозу представляет самовольная 
прокладка газопроводов, как к частным домам, 
так и к коммерческим объектам, тепличным 
и птичным хозяйствам. Это основная причина 
отравления угарным газом от неисправного газо-

вого оборудования и отсутствия 
вентиляции (проветривания) 
помещений.  

Учитывая повышенную 
опасность подобных деяний, 
наказание за повторные случаи 
самовольного подключения 
было ужесточено федеральным 
законом № 229 от 29.07.2018. 
Если прежде виновник уже был 
подвергнут административному 
наказанию, но при этом вновь 
совершил врезку в газопровод, 

ему грозит уголовная ответственность по части 
1 статьи 215.3 УК РФ. Максимальное наказание, 
предусмотренное санкциями данной статьи – ли-
шение свободы на срок до двух лет. 

При малейшем подозрении на утечку газа 
необходимо обращаться к специалистам газовой 
службы по номерам 04 или 104.

Номер «Горячей линии» ООО «Газпром 
межрегионгаз Махачкала» для потребителей 
газа 8-800-200-98-04. Номер «Единого окна» для 
приёма документа для заключения договоров на 
поставку газа (для коммерческих и бюджетных 
объектов) – 8 (8722) 67-32-98.

Запомните, что самовольная газификация и 
использование несертифицированного газового 
оборудования приводят к трагедиям! 

ЦIийи  дуьнья
 (Новый  мир)
Учредитель:

Администрация
 Ахтынского   района
Республики Дагестан

Главный редактор
Д.Ш.ШЕРИФАЛИЕВ

Газета перерегистрирована Управлением федеральной службы 
по надзору в сфере связи, информационных технологий и массовых 
коммуникаций  по  РД  22  января 2019 г.  Регистрационный  номер    
ПИ № ТУ 05-00401.

Позиция редакции может не совпадать  с точкой зрения 
авторов, которые  несут ответственность   за достоверность  и 
объективность предоставленных для публикации материалов. 
Рукописи не рецензируются и не возвращаются. При перепе-
чатке  ссылка на  «Новый мир»  обязательна.

Адрес  редакции и издателя: 
368730, РД, Ахтынский район,
с. Ахты, ул.Герейханова, д.33.

                                              
Телефон главного редактора   

            8(988)-654-59-49
Электронная  почта газеты:

newworld1928@mail.ru

           ИНДЕКС 63312
Газета «Новый мир» сверстана  и отпечатана в 
ООО «Типография-М»  по адресу: г.Дербент, 

ул.С.Курбанова, 25. Электронная версия  газеты 
на сайте www.akhty.ru

По вопросам  качества  печати  обращаться 
в типографию ООО «Типография-М»

Время  подписания в печать по графику  14.00. 
Подписано в печать 14:00

Газета выходит 52 раза в год.
Тираж 1450 экз.              Заказ №____

ДАГЪУСТАНДА САД 
ЛАГЬАЙ АЛИМ-ФИЛОЛОГ

ВОЛЕЙБОЛДАЙ АКЪАЖУНАР

ОБЪЯВЛЕНИЕ

Мадлена ГЬАЖИЕВА,
райондин жегьил натуралистрин станциядин директор

И йикъара райондин жегьил натуралистрин станцияда «Эко-елка» тIвар 
алай конкурс тухвана. Малум тирвал, инсанри елкаяр ЦIийи йисан суварин 
са йикъан гьуьрметдай атIузва. Амма гуьрчег акунар авай елкадин тарари 
гьавадиз кислород ахъайзавайди хейлинбуру вучиз ятIани рикIелай ракъ-
урзава. Алай вахтунда чи идарадин муаллимри чпин вилик квай асул месэ-
лайрикай сад агалкьзавай несилдиз тIебиат хуьнин, лазимвал авачиз тарар 

атIун тавунин метлеблувал 
чирун яз гьисабзава. Мисал 
яз, чавай дагъларай, тамарай 
елкаяр атIун тавуна абур 
жуван гъилералди гьазуриз 
жеда. Гьар жуьре шейэрикай 
елкаяр гьазуруналди чна 
неинки абур атIуникай хуьз-
ва, гьакI ишлемишнавай 
шейэрикайни кьвед лагьай 
сеферда менфят къачузва.

Инал вичикай суьгьбет 
физвай конкурсда иштира-
кай 2-нумрадин АСОШ-дин 
ученица Айиша Мустафа-

евади канвай гирляндаяр гадар тавуна, абурукай елка гьазурун кьетIна. 
Идалди и аялди тамашачийрин хуш майилвилерин пишкеш къазанмишна. 
Цуругърин хуьруьн юкьван школадин муаллимар тир С.Ш.Нуралиевади ва 
Р.З.Рамазанова чпин классрихъ галаз экоелкаяр гьазурун патал макулатура 
ишлемишна. Чи идарадин «Экотуризм» педобъединениедин муаллим 
Г.И.Макатовадин тербиячи Максим Къужаева обрезкадилай кьулухъ 
амукьай кьурай хилерикай елка кIватIна. 

Гьуьрметлу юлдашар! Чна, юнатрин станциядин муаллимри ва тер-
биячийри, квез тIебиатдив къадирлувилелди эгечIуниз, ЦIийи йис къар-
шиламишдайла жува са куькай ятIани гьазурнавай елка ишлемишуниз 
ва я гьаятда елка цана, суварихъ ам гьар жуьре шейэралди безетмишун 
теклифзава. 

ЗАР АЛАЙ ТIВАРАР

Дагъустандин (лезгий-
рин) машгьур журна-
лист, драматург, ли-

тературовед, критик, латиндин 
графикадин бинедаллаз лезги ва 
табасаран чIаларин алфавитар 
туькIуьрай Гьажибег Агьмед-
ханович Гьажибегов советрин 
девирдин Дагъустанда сад лагьай 
алим-филолог тир. А.Гьажибегов 

1934-йисалай СССР-дин писа-
телрин Союздин членвиле ва 
1936-йисалай ДАССР-дин писа-
телрин Союздин Правлениедин 
членвиле хкяна. Ам 1902-йисуз 
Ахцегьа Бакудин фяледин хизанда 
дидедиз хьана. Ахцегьрин мектеб-
да, Темирхан-Шурада (Буйнакск), 
Москвадин госуниверситетда ва 
аспирантурада кIелна. 

Лезги халкьдин «ЦIийи дуь-
нья» (гилан республикадин «Лез-
ги газет») сад лагьай редактор-
виле, Дагъустандин тарихдин, 
чIалан, литературадин институт-
дин (ДНЦ АН РФ) директорвиле 
ва маса къуллугърал кIвалахна. 
Ам гьакI литературадинни ху-
дожественный «Яру гъед» жур-
налдин ва общественно-поли-
тический «Коммунист маариф» 
газетдин бине эцигайдини я. 
Гь.Гьажибегова са жерге шии-
ратдин кIватIалар туькIуьрна ва 
абуруз сифте гафар кхьена. Ахь-
тинбурукай яз «Лезги шаиррин 
шиирар», «Етим Эминан хкягъай 
эсерар» ва масабур къалуриз жеда. 

Гь . Гь а ж и б е г о в а  л е з г и 
чIаланни литературадин сифте 
учебникарни туькIуьрна. Сифте яз 

Етим Эминан, СтIал Сулейманан 
ирс кIватI хъувуна. Адан къе-
лемдикай «Адетрин къармахра», 
«Колхоз» - драмаяр, 30 далай гзаф 
илимдин макъалаярни моногра-
фияр, 8 ктаб, литературадин эсер-
рин 10 кIватIал, гьакI цIудралди 
макъалаяр хкатна.

Ихьтин бажарагълу ватанпе-
рес инсан са тахсирни квачиз, гьай-
иф хьи, 1937-йисан репрессийрик 
акатна ва 1941-йисуз дустагъда 
кьена. Гуьгъуьнай гьахъвилиз 
ахкъудна. Гь.А.Гьажибегован 
экуь къамат эбеди яз халкьдин 
рикIера амукьда. «Лезги газетди» 
2000-йисалай адан тIварунихъ 
галай махсус премия тайинарнава, 
алимдин 100 йисан юбилейдиз 
талукь яз Дагкнигиздатда адан 
илимдинни художественный ярат-
мишунрин кIвалахрин сборник 
акъудна, алимар тир Гьажи Гаша-
ровани Жонрид Агьмедова адакай 
ктабар кхьена, хайи ватанда алим-
дин кIвачихъ куьче ва майдан гала.

СПОРТ

7-февралдиз 1-нумрадин 
АСОШ-дин спортзалда чи район-
дин идарайрин командайрин ара-
да волейболдай акъажунар кьиле 
фена. И турнир тешкилуник кьил 
кутурбур культурадин Управле-
нидин къвалав гвай спортдин, же-
гьилрин политикадин ва туризм-
дин отделни РД-дин Муфтиятдин 
чи районда авай просвещенидин 
отдел тир. Акъажунрин гьуьрмет-

лу мугьманрин арада республи-
кадин Муфтиятдин Кьибле патан 
Дагъустанда авай векил Гьуьсейн 
Гьажиев, Ахцегь райондин кьилин 
заместитель Вадим Агъасиев ва 
республикадин Муфтиятдин про-
свещенидин отделдин чи район-
дин векил Узаир Шамилов авай. 

Акъажунра чеб кьве дестедиз 
пайнавай 10 командади иштирак-
на. Къизгъиндиз кьиле фейи бягь-

серин нетижада 1-чка 1-нумрадин 
ДЮСШ-дин, 2-чка 2-нумрадин 
АСОШ-дин ва 3-чкани Жегьилрин 
парламентдин командайри кьуна. 
Приздин чкаяр кьур командайриз 
къиметлу пишкешар ва Гьуьрмет-
дин грамотаяр гана. Гуьгъуьнай 
акъажунрин вири иштиракчийриз 
гьакI ахцегьви Абдурагьман Гьа-
жидин «Диндин бинеяр» тIвар 
алай ктабар гана.   

ООО «Газпром межрегионгаз Махачкала» напоминает про безопасное использование газа и 
уголовную ответственность за самовольное подключение к газопроводу

АРБЕН КЪАРДАШАН – 60 ЙИС!

ЮБИЛЕЙ МУБАРАКНА

¨ЛКАЯР ХУЬХ!

Райондин  культурадин  Управлениедин  къуллугъчийри  Маме-
дова  Цуьквераз  уьмуьрлух Уьзбекистанда  яшамиш  хьайи  играми 
вах ва амай мукьва-кьилийриз пара  кIани 

ГЬУЬРУЬ
кечмиш  хьуниз  килигна, дериндай хажалат чIугуналди, башсагъ-
лугъвал гузва. Рагьмет  хьурай вичиз!


